
Cynnig 1: Gofal plant yn UCM 
 

Cyflwynwyd gan: Pwyllgor Menywod UCM Cymru 
 
Cred y Gynhadledd: 

1. Ar hyn o bryd, does dim polisi eglur sy'n sicrhau y caiff gofal plant ei gynnig i gynrychiolwyr cyn cynadleddau 

rhyddhad. 

2. Ar hyn o bryd, does dim gwybodaeth eglur ar sut i wneud cais am ofal plant ar gyfer cynadleddau, na 

chanllawiau ar bwy sy'n gyfrifol am y gost. 

3. Mae diffyg gofal plant yn rhwystr enfawr i rieni sydd am fynychu digwyddiadau UCM. 

Cred y Gynhadledd ymhellach: 
1. Mae ymchwil a gynhaliwyd gan UCM wedi canfod bod myfyrwyr sy'n rhieni yn grŵp sy'n wynebu risg o ran 

dargadwedd, ac maent yn ei chael yn anodd cael hyd i'r amser a'r arian i gyfranogi mewn bywyd myfyrwyr y 

tu allan i'w cwrs. 

2. Mae'r rhwystrau hyn yn effeithio'n anghymesur ar fenywod, ac mae ymchwil gan UCM yn dangos mai 

menywod yw'r mwyafrif o fyfyrwyr sy'n rhieni, (Meet the Parents, NUS 2011). 

3. Dylid annog menywod oll i fynychu digwyddiadau a chynadleddau UCM, yn arbennig cynadleddau a fwriadwyd 

i effeithio'n uniongyrchol ar faterion menywod. 

Penderfyna'r Gynhadledd: 
1. Dylid darparu gwybodaeth eglur a syml ar sut i wneud cais am ofal plant ar gyfer Cynhadledd UCM Cymru o 

leiaf bythefnos cyn y dyddiad cau ar gyfer cofrestru. 

2. Dylid anfon yr wybodaeth hon allan gyda'r wybodaeth wreiddiol ar gyfer cofrestru. 

3. Dylid sicrhau bod cyllideb ar gyfer darparu gofal plant ym mhob cynhadledd UCM Cymru yn y dyfodol. 

 
  



 

 
 

Cynnig 2: Plant ar y campws 

 

Cyflwynwyd gan: Pwyllgor Menywod UCM Cymru 

 
Cred y Gynhadledd: 

1. Menywod yw'r mwyafrif o fyfyrwyr sy'n rhieni (Meet the Parents, NUS, 2011). 

2. Mae ymchwil a gynhaliwyd gan UCM wedi canfod bod myfyrwyr yn ei chael yn anodd trefnu gofal plant 

oherwydd newidiadau munud olaf mewn amserlenni ac oriau afreolaidd. 

3. Gyda myfyrwyr y dyddiau hyn yn talu cymaint am eu haddysg, dylai myfyrwyr deimlo'n gyfforddus i 

ddefnyddio eu campysau eu hunain. 

4. Mae gan lawer o brifysgolion a cholegau bolisïau aneglur o amgylch plant ar y campws, ac mae gan rai 

ohonynt bolisïau sy'n gwahardd plant rhag mynd ar y campws. 

Cred y Gynhadledd ymhellach: 
1. Mae llawer o brifysgolion a cholegau ond yn caniatáu i blant o oedran ysgol fynd ar eu campysau ar gyfer 

profiad gwaith a diwrnodau agored. 

2. Dangosodd ymchwil gan UCM, er bod myfyrwyr sy'n rhieni wedi'u hymgysylltu'n academaidd, eu bod yn aml 

yn teimlo wedi'u hynysu rhag bywyd myfyrwyr, ac maent hefyd ymysg y grwpiau hynny sy'n wynebu'r risg 

fwyaf o ran dargadwedd. 

3. Gallai caniatáu i rieni ddod â phlant ar y campws leihau'r teimladau o fod wedi'u hynysu. 

4. Byddai sefydlu polisïau eglur sy'n hwyluso gofal plant yn lleihau rhai o'r rhwystrau sy'n wynebu myfyrwyr sy'n 

rheini. 

Penderfyna'r Gynhadledd: 
1. Dylid gweithio gyda phrifysgolion, colegau ac UMau yng Nghymru i lansio ymchwiliad i bolisïau 'plant ar y 

campws' yng Nghymru. 

2. Dylid annog prifysgolion i groesawu myfyrwyr sydd â phlant, a chreu mannau sy'n gydnaws â phlant ar y 

campws. 

3. Dylid gweithio gyda phrifysgolion Cymru i sicrhau bod gofal plant ar gael ar gyfer myfyrwyr sy'n rhieni. 

 

 
 

 
 

 
 

 

 
 

 



 

 

 
 
 


